ՀԱՅՏԱՐԱՐՈՒԹՅՈՒՆ
Նախաորակավորման հայտարարության պարզաբանման մասին

Հայտարարության սույն տեքստը հաստատված է գնահատող հանձնաժողովի
 2025 թվականի 02.04.2025թ-ի թիվ 1.1 որոշմամբ և հրապարակվում է 
«Գնումների մասին» ՀՀ օրենքի 24-րդ հոդվածի համաձայն
Ընթացակարգի ծածկագիրը ՀՀ ԱՆ ԵՄԱՊՁԲ-2025/31
Առողջապահության նախարարության կարիքների համար մարզային բժշկական կենտրոնների հագեցման համար անհրաժեշտ բժշկական սարքավորումների ձեռքբերման նպատակով             կազմակերպված ՀՀ ԱՆ ԵՄԱՊՁԲ-2025/31 ծածկագրով գնման ընթացակարգի գնահատող հանձնաժողովը ստորև ներկայացնում է նույն ծածկագրով հրավերի վերաբերյալ 2025 թվականի մարտի 31-ին ստացված հարցադրումները և դրանց վերաբերյալ 2025 թվականի  տրամադրված պարզաբանումները`

Հարցադրում N 1 
Հարգելի գործընկեր

ՀՀ ԱՆ ԵՄԱՊՁԲ-2025/31 ծածկագրով նախաորակավորման ընթացակարգի հայտարարության հավելված 3-ի Գնման առարկաների ֆունկցիոնալ նկարագրի 1–ին և 2–րդ կետերի գ) ենթակետով պահանջվում է «Ինքնակոմպրեսիայի ֆունկցիայի առկայություն»։ 

Նշված ֆունկցիայով ներկայումս օժտված են միայն GE Healthcare արտադրության մամոգրաֆները։ Հաշվի առնելով այն հանգամանքը, որ GE Healthcare արտադրողը ՀՀ տարածքում  իր ապրանքների վաճառքի իրավունք տվել է միայն մեկ պաշտոնական մատակարարի՝ խախտվում է ՀՀ Կառավարության 2017 թվականի N 526-Ն որոշման 22 կետը, ըստ որի.

«22. Գնման առարկայի բնութագրերը և մասնակիցներին ներկայացվող որակավորման չափանիշները սահմանելիս պետք է հաշվի առնել, որ դրանց պետք է բավարարեն մեկից ավելի հնարավոր մասնակիցներ․․․»

Հաշվի առնելով այն հանգամանքը, որ ինքնակոմպրեսիայի ֆունկցիան ունի սուբյեկտիվ բնույթ,  կիրառվում է միայն բուժառուի կողմից, ապահովում է բուժառուի սուբյեկտիվ հարմարությունը և շատ դեպքերում պահանջում է լրացուցիչ ժամանակ այն կիրառելու համար, ենթադրում է բուժառուի որոշակի գիտելիքների առկայություն, կարող է հանգեցնել հետազոտման կրկնությանը և ազդել ախտորոշման ճշգրտության վրա, առաջարկում ենք փոխարինել ինքնակոմպեսիայի ֆունկցիայի պահանջը ավտոկոմպրեսսիայի ֆունկցիայով (հետազոտող մասնագետի կողմից մանուալ կարգավորման հնարավորությունով)։ Այդ ֆունկցիան ենթադրում է ավտոմատ կոմպրեսիա ներկառուցված տվիչների կառավարմամբ, որոնք կատարում են կրծքի լարվածության գնահատում և կառավարում կոմպրեսիայի արագությունը և չափը։ Դա կապահովի  հիվանդի հարմարավետությունը և անվտանգությունը, սկրինինգային հետազոտությունների արագությունը և ճշգրտությունը։ Ինքնակոմպեսիայի պահանջի վերացումը թույլ կտա նաև չխախտել կառավարության  N 526-Ն որոշումը և հնարավորություն կտա մրցույթին մասնակցել Ար․Մեդտեխնիկա ՍՊԸ–ի հետ համատեղ ուրիշ արտադրողների մատակարարների, ապահովել առողջ մրցակցություն, ինչը իր հերթին կհանգեցնի գնման առարկայի գնի նվազեցմանը և բխում է պատվիրատուի շահերից։

Պարզաբանում N 1
Հարգելի գործընկեր

Հարկ է նշել, որ 1-ին և 2-րդ չափաբաժինների համար «Ինքնակոմպրեսիայի ֆունկցիայի առկայություն» չափանիշը նշված է գնման առարկաների ֆունկցիոնալ նկարագրերում։

Միաժամանակ հրավերով նշվել է, որ «Մասնակցության հայտով առաջարկվող Գնման առարկայի բնութագրերը և մասնակիցներին ներկայացվող որակավորման չափանիշները սահմանելիս պետք է հաշվի առնել, որ դրանց պետք է բավարարեն մեկից ավելի հնարավոր մասնակիցներ»:

Հետևաբար մասնակիցները հայտով կարող են առաջարկել «Ինքնակոմպրեսիայի ֆունկցիայի»-ի համարժեք այլ պահանջ, որով կապահովվի հետազոտվողին առավել քիչ անհարմարություն պատճառելու պարագայում առավել որակով արդյունք ստանալու հնարավորություն։

Սույն հայտարարության հետ կապված լրացուցիչ տեղեկություններ ստանալու համար կարող եք դիմել ՀՀ ԱՆ ԵՄԱՊՁԲ-2025/31 ծածկագրով գնահատող հանձնաժողովի քարտուղար Արմինե Գալուստյանին:

Հեռախոս` 060 80-80-03 (1702), 091 82 82 09

Էլեկտրոնային փոստ` armine.galustyan@moh.am 

ՀՀ ԱՆ ԵՄԱՊՁԲ-2025/31 ծածկագրով գնման ընթացակարգի գնահատող հանձնաժողով
Պատվիրատու` Առողջապահության նախարարություն

